
P R E D G O V O R 

Ovo djelo, dovršeno u godini 1961, kad si 
Jugoslaveni proslavljali dvadesetu godišnjim svog 
revolucionarnog narodnog ustanka, pisac posve-
ćuje uspomeni narodnih heroja i boraca pogi-
nulih za oslobođenje, napredak, sreću i bolji život 
svog naroda i domovine. 

Osnovna koncepcija ove knjige odraz je težnje autora da opsežan sadržaj 
i veoma kompleksnu stručnu građu ekonomske geografije Jugoslavije prK 
kaže naučno pravilno i tačno, a književno i stiiistički da je objasni na jedno-
stavan, jasan, razumljiv i, koliko je moguće, lak način. Sistem i metođ 
izlaganja prilično se razlikuju od uvelike već shematiziranog načina na koji 
se do sada prikazivala ekonomska geografija naše zemlje. No to ne treba 
shvatiti kao namjerno obescjenjivanje valjanosti ranije objavljivanih radova 
te vrste, već kao posljedicu i rezultat 35-godišnjeg iskustva autora u naučnoj 
i nastavnoj obradi ekonomskogeografskih problema naše domovine. 

Uz posebnu obradu državnih granica prema susjednim zemljama te uz 
izvorno izračunavanje koeficijenta razvedenosti kontinentalne granice, struk-
ture graničnih prijelaza i omjera državne granice prema ukupnoj površini 
i broju stanovnika zemlje osobita je pažnja posvećena složenom problemu 
ekonomskogeografskog položaja Jugoslavije, ocjeni i vrednovanju potenci-
jalnih snaga energetike i metalurgije, biotskoj i abiotskoj sirovinskoj osnovi 
razvoja prerađivačke industrije, uvjetima intenzifikacije poljoprivredne pro-
izvodnje i mogućnostima razvoja turizma kao veoma značajne privredne 
grane. Složenom i zasad još uvijek otvorenom problemu ekonomske rajoni-
zacije zemlje pisac nije prilazio s namjerom preuranjenog nametanja odre-
đenih regionalnih i regionalno-rajonskih kalupa posve teoretskog i manje-
-više formalističkog značenja, već je nastojao načelno i naučno pravilno 
objasniti one osnovne elemente i relevantne faktore koji uvjetuju regionalnu 
ekonomsku podjelu zemlje, ali nameću i hitnu potrebu još podrobnijeg 
znanstvenog proučavanja tog veoma osjetljivog i akutnog ekonomskog i 
ekonomskogeografskog problema. 

Potrebno je napomenuti da kvantitativne podatke, mnogobrojne tabele 
i brojke trebđ shvatiti samo kao konkretne pokazatelje određene ekonomske 
ili ekonomskogeografske stvarnosti i kao priručno metodološko sredstvo za 


